
Adalah diingatkan bahawa sebarang penambahan dan pemindaan
terhadap isi kandungan teks khutbah yang telah disediakan oleh
Jabatan Hal Ehwal Agama Terengganu adalah DILARANG.

terlebih dahulu sebelum menyampaikan khutbah.

Sidang Jumaat Yang Berbahagia,

Marilah sama-sama kita bertakwa kepada Allah, dengan mentaati segala
perintahNya dan meninggalkan segala laranganNya. Kita bersyukur kepada
Allah kerana kita dapat hidup dengan aman dan damai. Mudah-mudahan
dengan nikmat tersebut kita dapat melaksanakan ibadat kepada Allah serta

menjadi seorang mukmin yang berjaya di dunia dan di akhirat.
Tajuk khutbah pada hari ini ialah :

HIKMAH DAN KESABARAN DI SEBALIK MUSIBAH
Sidang Jumaat Yang Dikasihi Allah Sekalian,

Sabar adalah salah satu sifat yang memberi manfaat yang sangat besar kepada

setiap umat Islam. Dengan sabar masalah yang kita hadapi menjadi lebih ringan

dan setiap perkara dapat diselesaikan dengan lebih tenang tanpa merasa

gelisah dan tertekan.

Allah SWT suka, kasih dan cinta kepada orang-orang yang beriman dan sabar
ketika mana mereka diuji dengan pelbagai ujian dalam hidup ini, sepertimana
Allah SWT berfirman dalam surah A’li Imran ayat 146;

Maksudnya: "Dan (ingatlah), Allah sentiasa mengasihi orang-orang yang

sabar".

Orang beriman yang kuat kesabarannya, akan sentiasa mendapat kebaikan

dalam segala urusannya, akan sentiasa berada pada kedudukan redha dan

merasa cukup kerana dia sentiasa bersyukur kepada Allah SWT dan bersabar.
Rasulullah SAW bersabda:

Maksudnya: “Sangat ajaib keadaan seseorang yang beriman, sesungguhnya
segala urusannya adalah baik, dan itu tidak terjadi kepada seseorang kecuali
hanya bagi orang yang beriman. Jika dia mendapat kesenangan dia bersyukur,
maka demikian itu kebaikan buatnya. Dan jika dia mendapat kesusahan, dia

bersabar, maka demikian itu adalah kebaikan buatnya”.

(Hadis Riwayat Muslim)



Bagi seorang yang benar-benar beriman, kesenangan yang diterima adalah
anugerah dari Allah SWT, manakala musibah yang menimpa pula adalah ujian
yang mampu menaikkan kedudukannya serta membuahkan pahala dari sisi
Allah SWT.

Sidang Jumaat Yang Dikasihi Allah Sekalian,

Sekarang ini, kita berada pada musim hujan dan banjir yang boleh
mendatangkan musibah pada bila-bila masa. Perlu diingatkan setiap musibah
yang menimpa adalah ujian dan ketentuan daripada Allah SWT. Selagi mana
kita masih bernafas dan menjalani kehidupan di atas muka bumi Allah ini, maka
kita pasti akan diuji dengan musibah, dan setiap dari kita tidak akan dapat lari

dari ujian musibah ini.

Antara jenis-jenis musibah yang disebut dalam Al-Quran sebagaimana firman
Allah SWT dalam surah Al-Bagarah ayat 155- 156 :

Maksudnya: "Demi sesungguhnya! kami akan menguji kamu dengan sedikit
perasaan takut (kepada musuh) dan (dengan merasai) kelaparan, dan (dengan
berlakunya) kekurangan dari harta benda dan jiwa serta hasil tanaman. dan
berilah khabar gembira kepada orang-orang yang sabar: (iaitu) orang-orang
yang apabila mereka ditimpa oleh sesuatu kesusahan, mereka berkata:
"Sesungguhnya kami adalah kepunyaan Allah dan kepada Allah jualah kami
kembali".



Dalam ayat ini, Allah SWT mengajar kita agar sentiasa bersabar di atas segala
musibah yang menimpa kita. Orang-orang yang sabar ketika ditimpa musibah
akan memperolehi tiga kelebihan sekaligus, iaitu; selawat, rahmat dan petunjuk

Allah ke atas mereka. Allah SWT berfirman dalam surah Al-Baqgarah ayat 157 ;

Maksudnya; "Mereka itu ialah orang-orang yang dilimpahi dengan berbagai-
bagai kebaikan dari tuhan mereka serta rahmatnya; dan mereka itulah orang-

orang yang dapat petunjuk hidayahNya".

Al-Imam Ibnu Kathir menjelaskan dalam kitab tafsirnya, bahawa makna selawat
Allah kepada orang-orang yang sabar ketika mendapat musibah memberi

maksud mendapat pujian dari Allah SWT.
Sidang Jumaat Yang Dihormati Sekalian,

Terdapat banyak hikmah, kelebihan serta pengajaran untuk kita renungi dan
insafi di sebalik musibah yang menimpa kita. Apa yang paling utama ialah

musibah yang menimpa kita itu merupakan penghapus dosa.

Sabda Nabi SAW :

Maksudnya: Tidaklah seorang muslim tertimpa suatu musibah bahkan duri yang
melukainya sekalipun melainkan Allah akan menghapus kesalahannya dengan

sebab musibah-musibah tersebut menimpa dirinya.

(Hadis Riwayat Bukhari)



Maka dengan ini, hendaklah seorang muslim itu bersangka baik terhadap Allah
SWT bahawa musibah yang menimpa dirinya itu merupakan penghapus dosa-
dosa yang pernah dilakukannya selama ini. Bukanlah kerana Allah SWT
membencinya. Dengan kita bersangka baik kepada Allah SWT maka ianya
membuka pintu harapan dan menghilangkan sikap berputus asa terhadap Allah
SWT. Ketahuilah, Allah tidak sesekali menimpakan ujian kecuali sesuai

kemampuan hambaNya. Firman Allah SWT dalam surah al Bagarah ayat 286 :

Maksudnya : Allah tidak membebani seseorang kecuali dengan apa yang dia

mampu.

Nabi SAW pula bersabda dalam hadis qudsi: “Allanh SWT berfirman :

Maksudnya: “Wahai anak Adam, jika engkau bersabar dan mengharap pahala

sejak awal tertimpa musibah, maka Aku pasti jaminan syurga untuk kamu.”
(Riwayat lbnu Majah)

Pahala percuma bukan sahaja diperoleh mereka yang menghadapi ujian, malah
akan turut dikurniakan kepada mereka yang memberikan bantuan kepada
mangsa bencana. Mereka yang membantu hamba Allah yang sedang dalam
ujian itu perlu menyedari bahawa Allah SWT yang memberikan kesempatan dan
menggerakkan hati untuk melakukan kebaikan.



Kesimpulannya marilah sama-sama kita renungi bahawa setiap ujian itu sebagai
peluang untuk Kkita bermuhasabah dan memperbetulkan diri. Justeru,
perbanyakkanlah bersabar dan bersyukur atas setiap ujian, kerana Allah Maha
Mengetahui lagi Maha Pengasih terhadap hamba-Nya dan pasti akan
memberikan yang lebih baik untuk setiap makhluk ciptaanNya di dunia dan

akhirat.

Maksudnya;“Katakanlah (wahai Muhammad): "Tidak sekali-kali akan menimpa

kami sesuatu (musibah) pun melainkan apa yang telah ditetapkan Allah bagi
kami. Dia lah pelindung yang menyelamatkan kami, dan (dengan kepercayaan

itu) maka kepada Allah jualah hendaknya orang-orang yang beriman bertawakal

(Surah At Taubah ayat 51)

Marilah juga kita memperbanyakkan ucapan selawat dan salam kepada

Rasulullah SAW sebagaimana firman Allah dalam surah al-Ahzab ayat 56:

o}/ :/}/ ~/////,./}.}// <o 4

” e C 9 < s
5 i G o D305 el G JT (85 etz b
a5 Bl JT (A8 (el Bugos e 86 LJc.us Gl JT
W é..c; cg“/wj\,;j‘ S



° °2 ° ' -, 9 0} - “ 2_ t . 9 % { o'o’ @ “
pe s (LA Gnedidly (Dlagdlly Guesal] 481 LU
o o 0 ‘s @ o2
S Cat OB e S gl

Y58 1 Y e iy gty el BB 831 gl

) LAl ol pad a5 05315 ) e Sy 340 U Gl

G JF W by Gilallg (G635 45515 BLojs Cad

2355300 531 Gl 55 O1e Oali it 31t 693 Jads 24l
5 Blalidr ey ale B2 I35 cold diy L1 3502 Ol

G 5 BBl &
5915 B 8 lkanddiy Gakindd) Gpe st Alay 6331 Jadsis
okl dy @i G el Aa2 & agal Y]

AN G Ol



Ya Allah, wahai Zat Yang Maha Pengasih.

Hindarilah kami daripada segala malapetaka, bala bencana dan wabak
penyakit, daripada kekejian dan kemungkaran, daripada pelbagai
persengketaan, kekejaman dan huru hara, daripada kesulitan dan

kesengsaraan, yang nampak mahupun yang tersembunyi.

Sesungguhnya Engkau Maha Berkuasa atas segala sesuatu.

